
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

O‘zbekistonda mustaqillik yillarida ta’lim tizimi o‘z o‘rnida pedagogik kadrlar tayyorlash 

ishini takomillashtirishni talab etdi. Bu davrda kadrlar tayyorlash sohasida bir necha bosqichda 

islohotlar amalga oshirilib, “Ta’lim to‘g‘risida”gi Qonun uch marta (1992, 1997, 2020 yillar) 

qabul qilindi. Ularning har biri o‘z davrida ta’lim tizimidagi muammolar yechimiga xizmat qildi. 

Shuningdek, mazkur Qonun o‘tgan davr mobaynida takomillashib, mukammallashib bordi.  

O‘zbekiston Respublikasi Prezidentining 1992-yil 28-fevraldagi “Respublikada yangi oliy 

ta’lim muassasalarini tashkil etish to‘g‘risida”gi Farmoniga muvofiq “Oliy ta’lim tizimini yanada 

takomillashtirish, yuqori malakali mutaxassislar va ilmiy kadrlar tayyorlashni yaxshilash, 

shuningdek, respublikaning barcha mintaqalarini ular bilan yana ham to‘laroq va bir tekisda 

ta’minlash maqsadida” Andijon, Namangan, Guliston, Buxoro, Xorazm, Qarshi va Termiz 

pedagogika institutlariga universitet maqomi berildi[1]. Shu tariqa O‘zbekistonda oliy ta’lim 

tizimidagi islohotlarning birinchi bosqichida ta’lim muassasalar asosan tuzilishi jihatdan 

o‘zgartirilib borildi. 

1996-yil 16-dekabrda O‘zbekiston Respublikasi Prezidentining «O‘zbekiston 

Respublikasi Prezidenti huzuridagi Davlat va jamiyat qurilishi akademiyasi qoshida 

«O‘zbekistonning yangi tarixi markazini tashkil etish» to‘g‘risidagi Farmoyishiga muvofiq 

hamda xalqimizning yangi tarixini o‘rganish va yozish, mamlakatimiz hayotida sodir 

bo‘layotgan buyuk o‘zgarishlar va uning jahonshumul tarixiy ahamiyatini ko‘rsatishni amalga 

oshirish maqsadida Vazirlar Mahkamasi «O‘zbekistonning yangi tarixi» kitoblarini yaratish 

haqidagi qaror qiladi[6]. 

Uni amalga oshirish ijtimoiy-ilmiy kengash zimmasiga yuklanib, kengash ishiga yurtimiz 

tarixiga mutasaddi keng jamoatchilik vakillari jalb etildi. O‘zbekiston Respublikasi Prezidenti 

huzuridagi Davlat va jamiyat qurilishi akademiyasi qoshida tashkil etilgan markaz kengashning 

ishchi guruhi sifatida qabul qilindi. 

O‘zbekiston Respublikasi Davlat matbuot qo‘mitasi tomonidan Davlat va jamiyat 

qurilishi akademiyasi huzuridagi «O‘zbekistonning yangi tarixi» markazining buyurtmalariga 

asosan «O‘zbekistonning yangi tarixi» kitoblarini hamda shunga oid boshqa o‘quv-uslubiy va 

ilmiy asarlarni o‘z vaqtida chop etilishini ta’minlandi. Ushbu kitoblar 2000-yilda nashr etildi[7]. 

 1992-1997-yillarda ta’lim tizimidagi islohotlarning birinchi bosqichida sohadagi 

muammolar, xato va kamchiliklar tufayli rejalashtirilgan ishlar amalga oshmadi. Tizim yagona 

konsepsiya bilan bog‘lanmaganligi sababli jarayonini to‘la qamrab ololmadi. Ta’lim sohasi 

jamiyatdagi o‘zgarishlardan orqada qoldi. Shu bois, “Ta’lim to‘g‘risida”ni Qonunni yangidan 

qabul qilish bo‘yicha tayyorgarlik ishlari boshlab yuborildi.  

1997-yil mart oyida O‘zbekiston Respublikasi Vazirlar Mahkamasining farmoyishiga 

muvofiq, ta’lim tizimini isloh qilish, kadrlar tayyorlash jarayoniga zamon talab qilayotgan tub 

o‘zgarishlarni kiritish maqsadida, maxsus hukumat komissiyasi tuzilib, uning ishiga tegishli 

vazirlik va idoralar, olim va mutaxassislar jalb etildi. Natijada, 1997- yil 29- avgustda 

islohotlarning navbatdagi bosqichiga huquqiy asos bo‘lib xizmat qilgan, hamda ushbu sohada 

keng ko‘lamli o‘zgarishlar jarayonini boshlab bergan O‘zbekiston Respublikasining «Ta’lim 

to‘g‘risida»gi yangi tahrirdagi Qonuni va «Kadrlar tayyorlash Milliy dasturi» qabul qilindi. Bu 

pedagogik kadrlar tayyorlash jarayoniga o‘z ta’sirini ko‘rsatdi.  Oliy ta’lim ikki bosqichga – 

bakalavriat va magistraturaga bo‘lindi. 1998-yil 27-iyulda O‘zbekiston Respublikasi Vazirlar 

Mahkamasining “O‘zbekiston Respublikasi Fanlar akademiyasi Tarix instituti faoliyatini 

takomillashtirish to‘g‘risida” qarori qabul qilindi[5]. 

Vazirlar Mahkamasining ushbu qarori o‘zbek xalqi va uning davlatchiligi tarixini 

xolisona o‘rganishning ilmiy asoslarini shakllantirish, tadqiqotlarni zamonaviy talablar 

darajasiga ko‘tarish, O‘zbekiston tarixi bo‘yicha salohiyatli yetuk tarixchilar ilmiy maktabini 

yaratish, Vatanimizning boy va rang-barang tarixini tiklash, uning negizida xalqimiz, ayniqsa 

yosh avlod tafakkurida haqqoniy tarixni idrok etish hamda tarixiy xotira tuyg‘usini tarbiyalash 

maqsadida qabul qilinadi. 

Tarix institutining ilmiy salohiyatini kuchaytirish maqsadida O‘zbekiston Respublikasi 

Fan va texnika davlat qo‘mitasi hamda Oliy va o‘rta maxsus ta’lim vazirligi bilan birgalikda 

uning tarkibi yosh, zamonaviy fikrlovchi iste’dodli olimlar bilan kuchaytirildi. 

Vazirlar Mahkamasining “O‘zbekiston Respublikasi Fanlar akademiyasi Tarix instituti 

faoliyatini takomillashtirish to‘g‘risida” qaroriga muvofiq har olti oyda akademik Yahyo 

G‘ulomov nomidagi «O‘zbek xalqi davlatchiligi tarixi» Respublika ilmiy seminarini tashkil etildi.  

Vazirlar Mahkamasining “O‘zbekiston Respublikasi Fanlar akademiyasi Tarix instituti 

faoliyatini takomillashtirish to‘g‘risida” qaroriga muvofiq O‘zbekiston Respublikasi Oliy va o‘rta 

maxsus ta’lim vazirligi Fanlar akademiyasi bilan birgalikda 1998-yil 1-sentabrga qadar 

Toshkent davlat universiteti, Toshkent davlat pedagogika universiteti, Toshkent davlat 

sharqshunoslik instituti va boshqa oliy ta’lim muassasalarining tarix fakultetlarida kadrlar 

tayyorlash o‘quv reja va dasturlarini qayta ko‘rib chiqib, ularga tegishli o‘zgartirishlar kiritdi. 

O‘zbekiston Respublikasi Xalq ta’limi vazirligi esa 1998/99-o‘quv yili davomida Buxoro, 

Urganch va Toshkent shaharlarida tarix fani bo‘yicha ixtisoslashtirilgan maxsus maktablar 

tashkil etdi. Ushbu maktablarning o‘quv jarayoniga oliy o‘quv yurtlari pedagoglari va 

O‘zbekiston Respublikasi Fanlar akademiyasi mutaxassislari jalb qilindi. 

2012-yil 27-yanvarda O‘zbekiston Respublikasi Prezidentining “O‘zbekiston 

Respublikasi Oliy va o‘rta maxsus ta’lim vazirligi huzurida O‘zbekistonning eng yangi tarixi 

bo‘yicha jamoatchilik kengashini tashkil etish to‘g‘risida”gi PQ-1694-son qarori qabul 

qilindi[2]. 

O‘zbekiston Respublikasi Prezidentining ushbu qarori O‘zbekiston milliy 

davlatchiligining vujudga kelishi va taraqqiy topishining eng yangi tarixi bo‘yicha o‘quv-

metodik, ilmiy-ommabop, ma’rifiy adabiyotlarni o‘rganish, tayyorlash va chop etish borasida 

ilmiy, madaniy, ta’lim, jamoat muassasalari va tashkilotlari faoliyatini muvofiqlashtirish 

ishlarining samaradorligini oshirish, yoshlarda, avvalambor umumta’lim maktablari, kasb-

hunar kollejlari, akademik litseylar o‘quvchilarida, oliy o‘quv muassasalari talabalarida 

mamlakat tarixi haqidagi chuqur bilimlarni shakllantirish maqsadida qabul qilindi[2]. 

O‘zbekiston Respublikasi Oliy va o‘rta maxsus ta’lim vazirligi, Xalq ta’limi vazirligi, 

Fanlar akademiyasi va O‘zbekiston Respublikasi Prezidenti huzuridagi Davlat va jamiyat 

qurilishi akademiyasining O‘zbekiston Respublikasi Oliy va o‘rta maxsus ta’lim vazirligi 

huzurida O‘zbekistonning eng yangi tarixi bo‘yicha Jamoatchilik kengashini tashkil etildi 

(2012).  

Ushbu Jamoatchilik kengashi O‘zbekistonning eng yangi tarixini o‘rganish va o‘qitish 

samaradorligini, shuningdek mazkur sohada ilmiy, o‘quv-metodik adabiyotlar, ma’naviy-

ma’rifiy ishlar sifatini oshirishga ko‘maklashish maqsadida tashkil etilgan ilmiy-

muvofiqlashtirish va maslahat organi hisoblanadi.[2] 

Jamoatchilik kengashi ushbu sohada tadqiqotlar va ta’lim berish darajasini oshirishga, 

zamonaviy O‘zbekiston, uning tarixiy o‘tmishi to‘g‘risidagi ishonchli axborotni xalqaro 

jamoatchilikka yetkazishga yo‘naltirilgan O‘zbekistonning eng yangi tarixi dolzarb masalalari 

bo‘yicha 2012 – 2013- yillarda o‘tkaziladigan xalqaro va respublika ilmiy-nazariy hamda amaliy 

konferensiya va seminarlarining ro‘yxatini belgilangan tartibda ishlab chiqdi. 

Mazkur Jamoatchilik kengashining ishchi organi sifatida O‘zbekiston Respublikasi Oliy 

va o‘rta maxsus ta’lim vazirligi huzurida O‘zbekistonning eng yangi tarixi masalalari bo‘yicha 

Muvofiqlashtiruvchi-metodik markaz tashkil etildi. 

2016-yil 18-iyulda O‘zbekiston Respublikasi Prezidentining “O‘zbekiston tarixi 

sohasidagi tadqiqotlarni tashkil etish tizimini yanada takomillashtirish chora-tadbirlari 

to‘g‘risida”gi PQ-2562-son qarori qabul qilindi[3]. 

Mazkur qaror O‘zbekiston tarixi sohasidagi ilmiy tadqiqotlar samaradorligini oshirish, 

ilmiy-tadqiqot faoliyatining o‘quv jarayoni bilan o‘zaro aloqasini kuchaytirish, o‘zbek xalqi 

hamda milliy davlatchilik tarixi sohasidagi fundamental va amaliy tadqiqotlarni olib borishga 

professor-o‘qituvchilarni, katta ilmiy xodim-izlanuvchilar va talabalarni keng jalb etish 

maqsadida qabul qilindi. 

Shuningdek, ushbu qarorga muvofiq O‘zbekiston Respublikasi Fanlar akademiyasi Tarix 

institutini Mirzo Ulug‘bek nomli O‘zbekiston Milliy universiteti huzuridagi Tarix instituti etib 

qayta tashkil qilindi. 

O‘zbekiston Milliy universiteti huzuridagi Tarix institutining umumiy xodimlari 

cheklangan soni 51 nafargacha bo‘lgan tuzilmasi tasdiqlandi. 

O‘zbekiston Respublikasi Oliy va o‘rta maxsus ta’lim vazirligi hamda O‘zbekiston Milliy 

universiteti bir oy muddatda Milliy universitet Tarix institutining Ustavini belgilangan tartibda 

tasdiqlasin va uning davlat ro‘yxatidan o‘tkazilishini ta’minlashi hamda institut O‘zbekiston 

Milliy universiteti Tarix fakultetining Toshkent shahar, Olmazor tumani, Mirzo G‘olib 

ko‘chasidagi binosida joylashtirilish belgilandi. 

2017- yil 30- iyunda O‘zbekiston Respublikasi Prezidentining “O‘zbekiston Respublikasi 

Fanlar akademiyasi huzurida O‘zbekistonning eng yangi tarixi bo‘yicha jamoatchilik kengashi 

faoliyatini tashkil etish to‘g‘risida”gi PQ-3105-son qarori qabul qilindi[4]. 

Mazkur qarorga muvofiq Jamoatchilik kengashi O‘zbekistonning eng yangi tarixini 

tadqiq etish va o‘qitish samaradorligini, mazkur sohada ilmiy, o‘quv-metodik adabiyotlar, 

ma’naviy-ma’rifiy ishlar sifatini oshirishga ko‘maklashish maqsadida tashkil etilgan, 

jamoatchilik asosida faoliyat yurituvchi idoralararo ilmiy-muvofiqlashtirish va maslahat organi 

hisoblanadi[4]. 

O‘zbekiston Respublikasi Prezidentining 2017- yil 17- fevraldagi “Fanlar akademiyasi 

faoliyati, ilmiy-tadqiqot ishlarini tashkil etish, boshqarish va moliyalashtirishni yanada 

takomillashtirish chora-tadbirlari to‘g‘risida”gi PQ-2789-sonli qaroriga muvofiq, Oliy va o‘rta 

maxsus ta’lim vazirligi huzuridagi O‘zbekistonning eng yangi tarixi bo‘yicha Jamoatchilik 

kengashi O‘zbekiston Respublikasi Fanlar akademiyasi huzuridagi O‘zbekistonning eng yangi 

tarixi bo‘yicha Jamoatchilik kengashiga aylantirildi[4]. 

2019-yil 11-iyulda O‘zbekiston Respublikasi Prezidentining «O‘zbekiston tarixi» 

telekanalini tashkil etish chora-tadbirlari to‘g‘risida”gi PQ-4390-son qarori qabul qilindi[8]. 

2021- yil 17-martda Vazirlar Mahkamasining “O‘zbekistonda 2021-2030- yillarda tarix 

fanini rivojlantirish konsepsiyasi” loyihasi e’lon qilindi. Ushbu konsepsiya prezident Shavkat 

Mirziyoyevning joriy yil 19- yanvar kuni respublika Ma’naviyat va ma’rifat kengashining 

videoselektor tarzida o‘tkazilgan majlisi 3-bayoni 27-bandi ijrosini ta’minlash maqsadida 

ishlab chiqildi. 

Asosiy maqsad O‘zbekiston tarixining bugungi holatini tanqidiy tahlil qilishdir. Mavjud 

muammolarni aniqlab, biz ilmiy rivojlanish orqali tarix sohasini rivojlantirishni va ta'lim tizimi, 

axborot maydoni va jahon tajribasi bilan mustahkam aloqani mustahkamlashni maqsad 

qilganmiz. Aniq maqsadlarni belgilash, vazifalarni belgilash va ustuvor yo‘nalishlarni belgilash 

orqali biz milliy va xalqaro miqyosda tarix fanini o‘rganishni kuchaytirishga intilamiz. 

Konsepsiya qabul qilinishi natijasida tarix fani sohasini rivojlantirish butunlay yangicha 

asosda va tizimli ravishda amalga oshiriladi, jarayonni samarali boshqarish imkoni tug‘iladi. 

Ilmiy faoliyatni maqsadga muvofiq yo‘lga qo‘yish, katta moliyaviy xarajatlardan muayyan 

samara olish mumkin bo‘ladi. 

Xullas, O‘zbekiston tarixchilari oldida jahon tarixshunosligining teng huquqli a’zosiga 

aylanish – O‘zbekiston tarixchisi oldida turgan vazifadir. Bugungi globallashuv davrida 

mamlakatimizda ushbu sohani rivojlantirish masalalari dolzarb ahamiyat kasb etadi. 

